
PRAKATA

Assalamualaikum warahmatulahi wabarakatuh dan 
Salam Sejahtera, 

‘Dasar Keusahawanan Nasional’ (DKN) diperkenalkan sebagai 
satu panduan untuk menyediakan kerangka atau ekosistem yang 
holistik untuk pembangunan keusahawanan di Malaysia, yang 
hari ini dilihat semakin berkembang pesat.

Dasar ini dan keseluruhan teras strategiknya diharap menjadi 
tonggak kepada daya saing negara di waktu kita berhadapan 
medan persaingan ekonomi global dan ledakan arus perubahan
teknologi yang berkait terus dengan Industi 4.0. Menangani mereka, 
Malaysia perlu lebih responsif dan proaktif dan dasar ini disediakan 
untuk mencapai matlamat tersebut. 

Pembentukan masyarakat Malaysia yang berpemikiran 
keusahawanan merupakan asas dalam menjadikan Malaysia 
sebagai sebuah negara keusahawanan unggul menjelang 2030. 
Penerapan budaya keusahawanan melalui pelaksanaan enam Teras 
Strategik di bawah DKN merupakan pemangkin kepada proses 
transformasi ekonomi inklusif dan komuniti keusahawanan negara.

Adalah menjadi hasrat kerajaan agar dasar ini mampu membentuk 
semangat keusahawanan yang utuh, bukan sahaja dalam kalangan 
para usahawan, malahan seramai mungkin rakyat Malaysia. Kita 
percaya, wawasan ‘Kemakmuran Bersama’ (Shared Prosperity) yang 
kita cita-citakan akan turut menerima kesan positif dari dasar ini.

Saya ucap tahniah kepada warga Kementerian Pembangunan 
Usahawan di atas penghasilan DKN ini dan saya yakin Malaysia 
berupaya mencapai slogan ‘’Negara Keusahawanan Unggul 2030’’!

YAB TUN DR MAHATHIR MOHAMAD
Perdana Menteri Malaysia

